
Joan den 2024ko azaroaren 20an argitaratu zen BOEn 1155/2024 Erre-
ge Dekretua, azaroaren 19koa, atzerritarrek Espainian dituzten eskubide 
eta askatasunei eta atzerritar horiek gizarteratzeari buruzko urtarrilaren 
11ko 4/2000 Lege Organikoaren (RLOEX) Erregelamendua onartzen zue-
na, eta apirilaren 20ko 557/2011 Errege Dekretuaren bidez onartutako 
Erregelamendua indargabetzen zuena, 2025eko maiatzaren 20tik aurre-
rako ondorio ekin.

Erregelamendu berri horrek aldaketak dakartza salbuespenezko egoerek 
eragindako aldi baterako bizileku-baimenen kasuetan, RLOEXaren VII. ti-
tuluko I. kapituluan jasotakoetan.

Koadernotxo honetan, hain zuzen ere, RLOEXeko 125. artikuluan eta hu-
rrengoetan jasotako errotze-arrazoiak direla-eta, salbuespenezko ingu-
ruabarrek eragindako aldi baterako bizilekuan sakonduko da. 2025eko 
maiatzaren 20tik, honako hauek dira errotze-arrazoiengatik erregulariza-
tzeko bideak:

ERROTZE SOZIOLABORALA

ERROTZE SOZIOFORMATIBOA

ERROTZE SOZIALA

FAMILIA ERROTZEA

BIGARREN AUKERAREN ERROTZEA

ERROTZE SOZIOLABORALA

ERROTZE SOZIOLABORALA

	 ZERTAN DATZA ERROTZE SOZIOLABORALERAKO BAI-
MENA?

Aldi baterako bizileku-baimena da, eta Espainiako lurraldean bi urtez ja-
rraian egon diren eta lan-kontratu bat edo gehiago dituzten atzerritarrei 
eman ahal izango zaie.

Errotze soziolaboralarengatik emandako baimenak eta haren luzapenak 
urtebeteko indarraldia izango dute, eta berekin ekarriko dute norberaren 
edo besteren kontura lan egiteko baimena.

	 BAIMENA ESKATZEKO BETE BEHARREKO BALDINTZAK

• Aurrekari penalik ez izatea Espainian eta Espainiako lurraldera sar-
tu aurreko azken bost urteetan bizi izan den jatorrizko herrialdean 
edo herrialdeetan.

• Baimena eskatu baino gutxienez bi urte lehenagotik lurraldean ete-
nik gabe egon izana, eta nazioarteko babesaren eskatzaile ez izatea 

eskabidea aurkezten den unean, ezta izapidetzen ari den bitartean 
ere. Ondorio horietarako, ez da zenbatuko Espainiako lurraldean 
emandako denbora, nazioarteko babesaren eskatzaile izan den bi-
tartean.

• Lan-kontratu bat edo gehiago izatea.

• Prozedura izapidetzeko dagozkion tasak ordaintzea.

	 ZEIN KONTRATU MOTA DIRA BALIAGARRIAK ERROTZE 
SOZIOLABORALERAKO BIZILEKU-BAIMENA ESKATZEKO?

Baimena eskatzeko, gutxienez lanbide arteko gutxieneko soldata edo, 
hala badagokio, eskaera egiten den unean aplikatzekoa den hitzarmen 
kolektiboan ezarritako soldata bermatuko duten lan-kontratu bat edo ba-
tzuk izan beharko dira, lan egindako lanaldiaren proportzioan, eta horien 
baturak asteko lanaldia gutxienez hogei ordukoa izango da zenbaketa 
orokorrean.

Lan-kontratuak errotze soziolaboraleko baimenean aurkezteko, lan-arau-
dian aurreikusitako edozein kontratu-modalitate onartu ahal izango da, 
betiere aurreko paragrafoan adierazitako soldata jaso dela egiaztatzen 
bada. Era berean, aldizkako edo aldi baterako kontratu finkoak ere onar-

tu ahal izango dira, baldin eta elkarri lotuta badaude.

Langileen Estatutuaren Legearen testu bategina onartzen duen urriaren 
23ko 2/2015 Legegintzako Errege Dekretuaren 15. artikuluak honako hau 
xedatzen du: “lan-kontratua kontratu mugagabetzat jotzen da”. Eta gaine-
ratzen duenez, “iraupen jakineko lan-kontratua ekoizpenaren gorabehe-
rengatik edo langilea ordezkatzeagatik bakarrik egin ahal izango da”.

Errotze soziolaborala eskatzeko iraupen jakineko kontratu bat aurkezten 
bada, kontratu horrek edo mota horretako kontratuen baturak 90 egune-
tik gorako iraupena izan beharko du.

ERROTZE SOZIOFORMATIBOA
	 ZERTAN DATZA ERROTZE SOZIOFORMATIBORAKO 

BAIMENA?
	

Aldi baterako bizileku-baimena da, lurraldean bi urtez jarraian egon diren 
atzerritarrei eman ahal izango zaiena, baldin eta matrikulatuta badaude 
edo ondoren adierazten diren formazio batzuk egiteko konpromisoa har-
tzen badute.

Errotze Sozioformatiborako emandako baimenak eta haren luzapenak 
urtebeteko indarraldia izango dute, eta edozein lanbidetan astean gehie-
nez 30 orduz lan egiteko aukera ematen dute.

	 BAIMENA ESKATZEKO BETE BEHARREKO BALDINTZAK
• 	 Aurrekari penalik ez izatea Espainian eta Espainiako lurraldera sar-

tu aurreko azken bost urteetan bizi izan den jatorrizko herrialdean 
edo herrialdeetan.

• 	 Baimena eskatu baino gutxienez bi urte lehenagotik lurraldean ete-
nik gabe egon izana, eta nazioarteko babesaren eskatzaile ez izatea 
eskabidea aurkezten den unean, ezta izapidetzen ari den bitartean 



ATZERRITARTASUN ESKUBIDEARI BURUZKO GAIAK
SALBUESPENEZKO EGOEREN ONDORIOZKO ALDI BATERAKO BIZILEKU-BAIMENA: ERROTZEAK                                             6 

ere. Ondorio horietarako, ez da zenbatuko Espainiako lurraldean 
emandako denbora, nazioarteko babesaren eskatzaile izan den bi-
tartean.

• 	 Adierazitako prestakuntza egiteko konpromisoa hartzea.

• 	 Eusko Jaurlaritzak gizarteratzeari buruz egindako txostena aurkeztea.

• 	 Prozedura izapidetzeko dagozkion tasak ordaintzea.

	 ZEIN IKASKETA MOTA DIRA BALIAGARRIAK ERRO-
TZE SOZIOFORMATIBORAKO BIZILEKU-BAIMENA 
ESKATZEKO? 

Errotze sozioformatiboa eskatu ahal izango da, baldin eta matrikulatuta 
badago, ikasten ari bada edo honako prestakuntza hauetakoren batean 
onartzeko eskabidea aurkeztu bada:

1. Derrigorrezko Bigarren Hezkuntzaren ondoko ikasketak, Hezkuntza-
ri buruzko maiatzaren 3ko 2/2006 Lege Organikoaren 3.4 artikuluan 
xedatutakoaren arabera. Artikulu horrek ezartzen duenez, honako 
hauek osatzen dute derrigorrezko bigarren hezkuntzaren ondoko 
hezkuntza: batxilergoa, erdi-mailako lanbide-heziketa, musikako 

eta dantzako arte-irakaskuntza profesionalak, arte plastikoetako 
eta diseinuko erdi-mailako arte-ikasketak eta erdi-mailako kirol-ira-
kaskuntzak. Eta, Lanbide Heziketan, espezialistaren titulua lortzeko 
espezializazio-ikastaroa.

2. C graduko lanbide-heziketako sistemaren eskaintzetatik lanbide-
ziurtagiriak lortzeko prestakuntza osoa, 1., 2. eta 3. mailetan, Lan-
bide Heziketa antolatu eta integratzeari buruzko martxoaren 31ko 
3/2022 Lege Organikoan eta hura garatzeko araudian ezarritakoa-
ren arabera.

3. Derrigorrezko irakaskuntzak helduen hezkuntzaren barruan (hasie-
rako irakaskuntzak, Helduentzako Derrigorrezko Bigarren Hezkun-
tza, Lanbide Heziketako oinarrizko mailako heziketa-zikloak).

4. Espainiako Enplegu Zerbitzu Publikoek sustatutako prestakuntza, 
Estaldura Zaileko Okupazioen Katalogoan jasotako lanbideak bete-
tzera bideratua.

  1   https://www.euskadi.eus/informe-integracion-social/web01-tramite/es/

ERROTZE SOZIALA
	 ZERTAN DATZA ERROTZE SOZIALEKO BAIMENA?

Aldi baterako bizileku-baimena da, lurraldean bi urtez jarraian egon diren 
atzerritarrei eman ahal izango zaiena, honako kasu hauetakoren batean 
badaude:

• 	 Bizileku-baimenaren titular diren beste atzerritar batzuekin (erre-
gistratutako ezkontidea edo izatezko bikotekidea eta zuzeneko li-
neako lehen mailako senideak) familia-loturak izatea eta horiek 
mantentzeko baliabide ekonomiko nahikoak izatea justifikatzea. 
Nolanahi ere, gutxienez IPREMaren % 100 lortu beharko da errotzea 
eskatuko duen senidea mantentzeko. Beraz, legezko bizilekua duen 
faniliarrak % 100 egiaztatu beharko du, lotura egiaztatzen zaionean, 
eta % 100 errotzea eskatzen duenak, IPREMen % 200 guztira, biziki-
detza-unitatea osatzen duten kideak alde batera utzita.

• 	 Familia-lotura mota hori dagoela egiaztatzen ez bada, arestian aipatu-
tako zenbatekoan baliabide ekonomiko propioak dituela justifikatzea 
eta Eusko Jaurlaritzak egindako gizarteratze-txostena aurkeztea. 2

Errotze sozialerako emandako baimenak eta haren luzapenak urtebe-
teko indarraldia izango dute, eta berekin ekarriko dute norberaren edo 
besteren kontura lan egiteko baimena.

	 ERROTZE SOZIALERAKO BAIMENA ESKATZEKO BETE 
BEHAR DIREN BALDINTZAK

• 	 Aurrekari penalik ez izatea Espainian eta Espainiako lurraldera sar-
tu aurreko azken bost urteetan bizi izan den jatorrizko herrialdean 
edo herrialdeetan.

• 	 Baimena eskatu baino gutxienez bi urte lehenagotik lurraldean ete-
nik gabe egon izana, eta nazioarteko babesaren eskatzaile ez izatea 
eskabidea aurkezten den unean, ezta izapidetzen ari den bitartean 
ere. Ondorio horietarako, ez da zenbatuko Espainiako lurraldean 
emandako denbora, nazioarteko babesaren eskatzaile izan den bi-
tartean.

• 	 Prozedura izapidetzeko dagozkion tasak ordaintzea.

2	  https://www.euskadi.eus/informe-integracion-social/web01-tramite/es/ 

BIGARREN AUKERAREN ERROTZEA
	 ZERTAN DATZA BIGARREN AUKERAREN ERROTZEKO 

BAIMENA?

Aldi baterako bizileku-baimena da, lurraldean bi urtez jarraian egon diren 
atzerritarrei eman ahal izango zaiena, baldin eta eskaera aurkeztu aurre-
ko bi urteetan salbuespenezko zirkunstantziengatik eman ez den bizile-
ku-baimen baten titular izan badira, eta ordena publikoa, segurtasuna 
eta osasun publikoa ez diren beste arrazoi batzuengatik berritu ez badira.

Bigarren aukeraren errotzeagatiko aldi baterako bizileku-baimenak es-
katzen du atzerritarraren titulartasuneko bizileku-baimena, salbuespe-
nezko zirkunstantziengatik eman ez izanaz gain, berritu edo luzatu ahal 
izatea. Bigarren aukeraren errotzea lortu ahal izango da, baldin eta ezin 
izan bada berritzea edo luzatzea gauzatu, eskaera egiteko aurreikusitako 
epea amaitu delako edo ez delako onartu, eskatutako baldintzak ez be-
tetzeagatik.

	 BIGARREN AUKERAREN ERROTZEKO BAIMENA ESKA-
TZEKO BETE BEHAR DIREN BALDINTZAK

• 	 Aurrekari penalik ez izatea Espainian eta Espainiako lurraldera sar-
tu aurreko azken bost urteetan bizi izan den jatorrizko herrialdean 
edo herrialdeetan.

• 	 Baimena eskatu baino gutxienez bi urte lehenagotik lurraldean ete-
nik gabe egon izana, eta nazioarteko babesaren eskatzaile ez izatea 
eskabidea aurkezten den unean, ezta izapidetzen ari den bitartean 
ere. Ondorio horietarako, ez da zenbatuko Espainiako lurraldean 
emandako denbora, nazioarteko babesaren eskatzaile izan den bi-
tartean.

• 	 Salbuespenezko zirkunstantziengatik eman ez den bizileku-baimen 
baten titularra izatea.

• 	 Prozedura izapidetzeko dagozkion tasak ordaintzea.

FAMILIA ERROTZEA
ZERTAN DATZA FAMILIA ERROTZEKO BAIMENA?

Aldi baterako bizileku-baimena da, eta honako kasu hauetan eman ahal 
izango da:

• 	 Aita edo ama bada, edo adingabe baten tutorea, Europar Batasune-
ko, Europako Esparru Ekonomikoko edo Suitzako beste estatu kide 
batekoa, betiere eskaera egitean egiaztatzen badu lurralde nazio-
nalean bizi dela, adingabea bere ardurapean duela eta harekin bizi 
dela edo gurasoen eta seme-alaben betebeharrak egunean dituela.

• 	 Desgaitasuna duen pertsona bati laguntza ematea, baldin eta per-
tsona hori Europar Batasuneko beste estatu kide batekoa, Europako 
Esparru Ekonomikokoa edo Suitzakoa bada, bere gaitasun juridikoa 
gauzatzeko, betiere eskatzailea bere senidea bada, desgaitasuna 
duen pertsona bere ardurapean badu eta harekin bizi bada.

Familia errotzeagatik emandako baimenak bost urteko indarraldia izango 
du, eta norberaren edo besteren kontura lan egiteko baimena izango du.

Hori emateko ez da aldez aurretik iraunkortasunik eskatzen.

	 BAIMENA ESKATZEKO BETE BEHARREKO BALDINTZAK

• 	 Aurrekari penalik ez izatea Espainiako lurraldean eta sartu aurreko 
azken bost urteetan bizilekua izan duen jatorrizko herrialdean edo 
herrialdeetan.

• 	 Nazioarteko babesaren eskatzaile ez izatea eskabidea aurkezten 
den unean, ezta izapidetzen den bitartean ere. Ondorio horietara-
ko, ez da zenbatuko Espainiako lurraldean emandako denbora, na-
zioarteko babesaren eskatzaile izan den bitartean.

• 	 Europar Batasuneko, Europako Esparru Ekonomikoko edo Suitzako 
beste estatu kide bateko adingabe edo desgaituren baten ardura 
izatea.

• 	 Prozedura izapidetzeko dagozkion tasak ordaintzea.

BAIMENAK ESKATZEKO PROZEDURA
Eskabidea egiteko unean eskatu beharreko agiri komunak:

-	 Eskabide-inprimakia, eredu ofizialean (EX -10), behar bezala beteta 
eta atzerritarrak sinatuta.

-	 Indarrean dagoen pasaportearen, inskripzio-zedularen edo bidaia-
tituluaren kopia osoa.

-	 Espainiako lurraldean gutxienez bi urtez jarraian egon izana egiaz-
tatzen duen dokumentazioa. Aurkezten den dokumentazioak eska-
tzailearen identifikazio-datuak jaso beharko ditu; ahal dela, admi-
nistrazio publiko batek emana edo erregistratua izan beharko du. 
Adibide gisa, kontuan hartuko dira erroldatzeari, ospitaleratzeari, 
osasun publikoko kontsulta mediko bati eta lurraldean egotea justi-
fikatzen duen edozein dokumenturi buruzko dokumentuak. Familia 
errotzearen baimenerako ez da beharrezkoa aldez aurretik bertan 
egotea.

-	 Aurrekari penalen ziurtagiria. Salbuespen izango dira Espainiako 
lurraldean 5 urtez jarraian egon izana edo eskaera egin aurreko 
5 urteetan beste prozedura batean aurrekari penalen ziurtagiria 

egiaztatu izana egiaztatzen duten pertsonak. Bi kasuetan, lurralde-
tik irten ez izana justifikatu behar da. Itzulita eta apostillatuta/legez-
tatuta aurkeztu beharko dira.

-	 Tasen ordainketa: 790 052 eredua, 2.3.1 epigrafea: “aldi baterako 
bizileku-baimena, errotzeagatiko salbuespenezko zirkunstantzien-
gatik”

Eskabide bakoitzean eska daitekeen dokumentazio espezifikoa

- 	 Errotze soziolaborala: Lan-kontratua edo -kontratuak (lan-araudia 
betetzen bada, edozein kontratu-mota onartu ahal izango da, eta, 
horrela, aldizkako edo aldi baterako kontratu finkoak onartuko dira, 
baldin eta, besteak beste, kateatuak edo ordezkapen-kontratuak 
badira). Enplegatzaileak justifikatuko du kontratuan bere gain har-
tutako betebeharrei aurre egiteko baliabide ekonomiko, material 
edo pertsonal nahikoak dituela eta zerga-betebeharrak eta Gizarte 
Segurantzarekikoak egunean dituela.

- 	 Errotze sozioformatiboa: matrikula edo azterketa-konpromisoa eta 
Eusko Jaurlaritzak emandako gizarteratze-txostena.

- 	 Bigarren aukeraren errotzea: Interesduna salbuespenezko zir-

3	  https://www.inclusion.gob.es/documents/d/migraciones/ex10-formulario-autorizacion-de-residencia-por-circunstancias-excepcionales-editable 

kunstantziengatik eskaera egin aurreko bi urteetan eman ez den 
bizileku-baimen baten titularra izan dela justifikatzen duen doku-
mentazioa. 

- 	 Errotze soziala: Eskatutako familia-loturen egiaztagiriak (ezkon-
tza-ziurtagiria edo bikoteen erregistroarena, eguneratuak, jaiotza-
ziurtagiria edo beste dokumentu batzuk), edo, seniderik ez badute, 
gizarteratzeko ahaleginaren txostena, Eusko Jaurlaritzak emana. Bi 
kasuetan, baliabide ekonomikoak egiaztatzea (IPREMen % 200 eta 
% 100, hurrenez hurren).

-	 Familia errotzea:

1. Europar Batasuneko, Europako Esparru Ekonomikoko edo Suitza-
ko beste estatu kide bateko adingabe nazional baten aita, ama 
edo tutorea denean: adingabearen jaiotza-ziurtagiria, adinga-
bearen familia-lotura eta nazionalitatea jasotzen dituena, edo, 
hala badagokio, adingabearen legezko tutoretza-agiria.

2. Europar Batasuneko beste estatu kide bateko, Europako Esparru 
Ekonomikoko edo Suitzako pertsona nazional desgaitu bati la-
guntza ematen dion pertsona denean: Europar Batasuneko, Eu-
ropako Esparru Ekonomikoko edo Suitzako beste estatu kide ba-
teko nazionalitatea duen pertsonaren desgaitasuna egiaztatzen 

duen dokumentazioa, edo haren gaitasun juridikoa gauzatzeko 
laguntza-neurrien beharra egiaztatzen duena; Europar Batasu-
neko, Europako Esparru Ekonomikoko edo Suitzako beste estatu 
kide bateko herritarra identifikatzen duen agiria, eta bizikidetzari 
buruzko dokumentazioa.

4	  https://sede.administracionespublicas.gob.es/pagina/index/directorio/tasa052 

Eskatzen den dokumentazioa:

- Pasaportea, indarrean dagoen bidaia-titulua edo inskripzio-zedula.

	 - EX17 inprimakia 5

	 - 790 012 tasa ordaindu izanaren egiaztagiria 6

- Koloretako argazkia, hondo zurikoa, karnet tamainakoa.

- Errolda-ziurtagiria

- Egoitza-baimena emateko ebazpena

Baimena eman dela jakinarazten denetik hilabeteko epean, interesdunak 
berak eskatu beharko du Atzerritarraren Nortasun Txartela Polizia Nazio-
nalean, “ hatz-markak hartzea” aukera markatuz. 

ESKAERA AURKEZTEA: 
Atzerritarra 
bizilekuko 

Atzerritartasun 
Bulegoan

TASAREN 
ORDAINKETA  

Epea: 10 egun balio-
dun

EBAZPENA 
Eskaera ebazteko 
epea: 3 hilabete

Ebazpenaren
JAKINARAZPENA

UKATZAILEA
Errekurtsoa jartzeko 

aukera

ALDEKO
Atzerritarraren 

nortasun-txartela 
Polizia Nazionalaren 
Komisarian eskatzea 

(hilabete bateko epea)

5	  https://www.inclusion.gob.es/documents/410169/2156469/17-Formulario_TIE.pdf 
6   https://sede.policia.gob.es:38089/Tasa790_012/ImpresoRellenar 

ERROENGATIKO BAIMENEN LABURPEN-TAULA

AAEE Iraupena Aurrekari penalak Lan arloa Familia loturak Baimena Nazioarteko 
babesa Oharrak Txostenak

ERROTZE 
SOZIALA 

(kontraturik gabe)
2 urte

Aurrekari penalik 
ez izatea (+18) eta 

aurrekari polizialen 
balorazioa

Kontraturik gabe Ez da beharrezkoa

Urte bateko 
erresidentziak, lan 

egiteko aukera ematen 
duena (norberaren edo 

bestearen kontura)

Eskatzailea ez 
izatea IPREM-eko % 100ª

Gizarteratzeko 
ahaleginaren 

txostena

ERROTZE 
SOZIALA

(senideekin)
2 urte

Aurrekari penalik 
ez izatea (+18) eta 

aurrekari polizialen 
balorazioa

Familia baliabideak 
izatea (lan jarduera 

/ aurrezkiak)

Ezkontidea/  
izatezko 

bikotekidea/ 
erresidentzia 

baimena duen 
atzerritarren 

zuzeneko lineako 
lehen mailako 

senidea

Urte bateko 
erresidentziak, lan 

egiteko aukera ematen 
duena (norberaren edo 

bestearen kontura)

Eskatzailea ez 
izatea

IPREM-eko % 200 (% 100a 
erresidentzia legala duen 

atzerritarrrentzat eta % 100a 
senidearentzat)

EZ

ERROTZE
SOZIOLABORALA 2 urte

Aurrekari penalik 
ez izatea (+18) eta 

aurrekari polizialen 
balorazioa

Kontratu bat edo 
gehiago Ez da beharrezkoa

Urte bateko 
erresidentziak, lan 

egiteko aukera ematen 
duena (norberaren edo 

bestearen kontura)

Eskatzailea ez 
izatea

Gutxienez 20 ordu aste 
proportsionalki LASaren arabera EZ

BIGARREN 
AURRERAKO 

ERROTZE
2 urte

Aurrekari penalik 
ez izatea (+18) eta 

aurrekari polizialen 
balorazioa

Ez da eskatzen Ez da beharrezkoa

Urte bateko 
erresidentziak, lan 

egiteko aukera ematen 
duena (norberaren edo 

bestearen kontura)

Eskatzailea ez 
izatea

Ustekabeko irregulartasuna: 
aurreko bi urtetan baimen baten 
titularraren jabea izan (AAEE ez 

dena)
EZ

FAMILIAKO 
ERROTZEA

No 
necesaria

Aurrekari penalik 
ez izatea (+18) eta 

aurrekari polizialen 
balorazioa

Ez da eskatzen

Beste EBko/ 
EEko/ Suitzako 

desgaitasuna duen 
pertsona baten 
senidea// EBko/ 
EEEko/ Suitzako 

adingabeko baten 
ama, aita edo 

tutorea

Bost urteko 
erresidentziak, lan 

egiteko aukera ematen 
duena (norberaren edo 

bestearen kontura)

Eskatzailea ez 
izatea

Laguntza eman, arduradun 
izatea eta elkar bizi// adingabea 
ardurapean eta bizikidetza edo 
betebeharrak egunean izatea

EZ

ERROTZE
SOZIOFORMATIBOA 2 urte

Aurrekari penalik 
ez izatea (+18) eta 

aurrekari polizialen 
balorazioa

Ez da eskatzen Ez da beharrezkoa

Urte bateko 
erresidentziak, lan 

egiteko aukera ematen 
duena (bestearen 

kontura)

Eskatzailea ez 
izatea

Eskabidea aurkeztu baino 
aurreko 2 hilabeteetan 

prestakuntzako konpromisoa 
(ebazpenetik hurrengo 

3 hilabeteetan matrikula 
eramatea).

Gizarteratzeko 
ahaleginaren 

txostena

Errotzeagatiko baimenei buruzko informazio gehiago:

• Errotze soziolaborala: https://labur.eus/socilaboral

• Errotze sozioformatiboa: https://labur.eus/sozioformatiboa

• Familia errotzea: https://labur.eus/familiar

• Bigarren aukeraren errotzea: https://labur.eus/bigarren aukera

• Errotze soziala: https://labur.eus/social

Araudia garatzen duen azken jarraibidea: 

https://labur.eus/ultimainstruccion 

Araba: Olagibel kalea 1, Gasteiz

Bizkaia: Barroeta Aldamar kalea, 1 
(beheko solairua) Bilbo

Gipuzkoa: Pio XII plaza, 6 (sarrera 
Javier de Barcaizteguitik) Donostia

EAEko 

Atzerritartasun 

Bulegoen 

helbideak:

ESKABIDEAK BIDALI BEHAR DIREN ATZERRITARTASUN BULEGOAK?

INFORMAZIO GEHIAGORAKO:

Biltzen- Integraziorako eta Kultura arteko Bizikidetzarako Euskal Zerbitzua

Arlo juridikoa: atzerritartasunaren arloko arreta juridikoa 

(9.30-14 ordu, telefono edo email bidezko arreta)

• 	 Erabiltzailea: tel.: 900 840 890 asesoria@euskadi.eus

• 	 Profesionala: tel.: 94 400 18 09 juridika@biltzen.org

	 http://www.biltzen.org


